КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Велӧдысьяслы, кодъяс локтісны (вуджисны) уджавны

Коми Республика мутасын меститчӧм сиктса олан пунктъясӧ,

либӧ рабочӧй посёлокъясӧ, либӧ кар кодь посёлокъясӧ,

либӧ 50 сюрс мортӧдз олысь лыда каръясӧ, ӧтчыдысь компенсация мынтӧм серти мероприятиеяс збыльмӧдӧм йылысь
Велӧдысьяслы, кодъяс локтісны (вуджисны) уджавны сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧм серти Россия Федерацияса субъектъяслысь рӧскод кӧсйысьӧмъяс сьӧмӧн ӧтув могмӧдӧм могысь Россия Федерацияса субъектъяслӧн сьӧмкудъясӧ федеральнӧй сьӧмкудйысь субсидияяс сетан да юклан правилӧяс серти, “Велӧдӧм сӧвмӧдӧм” Россия Федерацияса канму уджтас серти (“Велӧдӧм сӧвмӧдӧм” Россия Федерацияса канму уджтас дорӧ 23 №-а содтӧд, мый вынсьӧдӧма Россия Федерацияса Веськӧдлан котырлӧн 2017 во ӧшым тӧлысь 26 лунся 1642 №-а шуӧмӧн), Коми Республикаса Веськӧдлан котыр шуис:

1. Вынсьӧдны:

1) Велӧдысьлы, коді локтіс (вуджис) уджавны Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмсӧ босьтан инӧд вылӧ претендентъясӧс конкурс серти бӧрйӧм йылысь положение 1 №-а содтӧд серти;

2) Велӧдысьлы, коді локтіс (вуджис) уджавны Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмсӧ босьтан инӧд вылӧ претендентъясӧс бӧрйӧм серти конкурсса комиссия йылысь положение 2 №-а содтӧд серти;

3) Велӧдысьлы, кодӧс бӧрйисны конкурс серти да коді локтіс (вуджис) уджавны Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмсӧ сетан да видзан, ӧтчыдысь компенсация мынтӧмсӧ бергӧдан пӧрадок 3 №-а содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республика мутасын велӧдӧм юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.

3. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь – 

Коми Республикаса Юралысьлӧн

Администрацияӧн Юрнуӧдысь




      М. Порядин

Сыктывкар

2020 вося тӧвшӧр тӧлысь 9 лун
4 №
ВЫНСЬӦДӦМА

Коми Республикаса Веськӧдлан котырлӧн

2020 во тӧвшӧр тӧлысь 9 лунся 4 №-а шуӧмӧн

(1 №-а содтӧд)

Велӧдысьлы, коді локтіс (вуджис) уджавны

Коми Республика мутасын меститчӧм сиктса олан пунктъясӧ,

либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмсӧ босьтан

инӧд вылӧ претендентъясӧс конкурс серти бӧрйӧм йылысь
ПОЛОЖЕНИЕ
1. Тайӧ Положениеыс урчитӧ велӧдысьлы, коді локтіс (вуджис) уджавны Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ, ӧтчыдысь компенсация мынтӧмсӧ босьтан инӧд вылӧ конкурс серти бӧрйӧм нуӧданног (водзӧ лӧсялӧмӧн – конкурс серти бӧрйӧм, ӧтчыдысь компенсация мынтӧм).
2. Ӧтчыдысь компенсация мынтӧмсӧ сетан условиеяс:

конкурс серти бӧрйӧмын участвуйтӧм вылӧ документъяс сетан кадпас вылӧ велӧдысьлӧн арлыдыс 55 арӧсӧдз бӧръясӧ пыртӧмӧн;

эм уджсикасын шӧр тшупӧда да вылыс тшупӧда тӧдӧмлун, мый лӧсялӧ квалификация корӧмъяслы, кутшӧмъясӧс индӧма квалификация справочникъясын, да (либӧ) уджсикас стандартъяслы;

велӧдысьӧс пыртӧма ӧтчыдысь компенсация мынтӧмсӧ босьтан инӧд вылӧ конкурс серти бӧрйӧмын вермысьяслӧн списокӧ (водзӧ – конкурс серти бӧрйӧмын вермысьяслӧн список);

велӧдысь кырымалӧма Коми Республикаса олӧмӧ пӧртысь власьт органлӧн либӧ Коми Республикаын меставывса асвеськӧдлан органлӧн ведомствоувса общеобразовательнӧй организациякӧд (водзӧ – общеобразовательнӧй организация) удж йылысь сёрнитчӧм, мыйӧн урчитӧма сы лыдын уджалан инӧдъяслысь, социальнӧй гарантияяслысь да компенсацияяслысь, дзескӧдӧмъяслысь, кывкутана могъяслысь да кывкутӧмлысь паськалӧмсӧ, кутшӧмъясӧс урчитӧма Россия Федерацияса оланпастэчасӧн да Коми Республикаса оланпастэчасӧн;

велӧдысь босьтӧма кӧсйысьӧм удж йылысь сёрнитчӧм кырымалан лунсянь 5 во чӧж пӧртны олӧмӧ удж серти кывкутана могъяс велӧдысь чин серти, кутшӧмӧс пыртӧма общеобразовательнӧй организацияясын велӧдысьяслӧн прӧст чинъяс лыддьӧгӧ, кодъяс участвуйтӧны конкурс серти бӧрйӧмын, удждон ставкаысь вежоннас 18 часысь абу этшаджык велӧдан нагрузка йӧрышӧн удж йылысь сёрнитчӧм серти сэк, кор сійӧс нюжӧдӧны сійӧ период вылӧ, кор удж могсӧ эз тырвыйӧ пӧрт олӧмӧ (шойччан кад кындзи, мый урчитӧма Россия Федерацияса Удж кодекслӧн 106 да 107 статьяясӧн, Россия Федерацияса Удж кодекслӧн 255, 256 да 257 статьяясӧн урчитӧм случайяс кындзи);

велӧдысьлӧн вуджан местаыслы оз ков лӧсявны муниципальнӧй районса либӧ кар кытшса муниципальнӧй юкӧнлы, кӧні ӧтчыдысь компенсация мынтӧмсӧ босьтӧм вылӧ претендент олӧ да (либӧ) уджалӧ конкурс серти бӧрйӧмын участвуйтӧм вылӧ документъяс сетан лун вылӧ.

3. Общеобразовательнӧй организацияясын велӧдысьяслӧн, кодъясӧс бӧрйӧны конкурс серти, прӧст чинъяс лыддьӧгыс, мый индӧма тайӧ Положениелӧн 2 пунктса квайтӧд абзацын, а сідзжӧ сылӧн вежсьӧмыс (водзӧ – прӧст чинъяс лыддьӧг) быд во локтан финансӧвӧй во водзын мунысь волӧн ӧшым тӧлысь 31 лунӧдз кадколастӧ вынсьӧдсьӧ Коми Республикаса велӧдан, наука да том йӧз политика министерствоӧн (водзӧ – министерство) да индӧм лыддьӧгсӧ вынсьӧдан лунсянь 5 уджалан лунысь оз сёрджык йӧзӧдсьӧ “Ӧтуввез” юӧртан да телекоммуникация везйын Министерстволӧн да Коми Республикаса Веськӧдлан котырӧн индӧм дінму операторлӧн (водзӧ – дінму оператор) официальнӧй сайтын.

Прӧст чинъяс лыддьӧгсӧ лӧсьӧдӧны юӧр подув вылын, кутшӧмӧс локтан финансӧвӧй во водзын мунысь волӧн вӧльгым тӧлысь 1 лунӧдз кадколастӧ муниципальнӧй районъясса, кар кытшъясса олӧмӧ пӧртысь-тшӧктысь органъясӧн юрнуӧдысьяс быд во сетӧны Министерствоӧ бумага вылын.

Прӧст чинъяс лыддьӧгӧ пырӧны общеобразовательнӧй организацияясын сӧмын сійӧ вакансияяс, кутшӧмъяс серти удж йылысь сёрнитчӧмын велӧдан нагрузкалӧн час лыдыс удждон ставкаысь вежоннас 18 часысь абу этшаджык.

Прӧст чинъяс лыддьӧг дасьтігӧн тӧд вылӧ босьтӧны Коми Республикаса олан пунктъяслысь водзӧ вылӧ демография да социально-экономическӧй видзӧдласъяс.

4. Ӧтчыдысь компенсация мынтӧмсӧ сетӧны ӧтчыдысь.

5. Министерство конкурс серти бӧрйӧм бӧрын примитӧ ӧтчыдысь компенсация мынтӧмсӧ сетӧм йылысь помшуӧм.

6. Конкурс серти бӧрйӧмсӧ пӧртӧ олӧмӧ ӧтчыдысь компенсация мынтӧмсӧ босьтан инӧд вылӧ претендентъясӧс бӧрйысь конкурсса комиссия (водзӧ – конкурсса комиссия) велӧдысьлы, коді локтіс (вуджис) уджавны Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ.

7. Конкурс серти бӧрйигӧн ӧтчыдысь компенсация мынтӧмсӧ босьтан инӧд вылӧ претендентъяслысь (водзӧ – претендент) документъяс пасйӧмысь кывкутысьӧн лоӧ дінму оператор.

8. Конкурс серти бӧрйӧмын участвуйтӧм могысь претендент сетӧ дінму операторлы татшӧм документъяс:

1) конкурс серти бӧрйӧмын участвуйтӧм вылӧ заявление ӧтчыдысь компенсация мынтӧм сьӧм сыӧн видзны кӧсъяна нырвизьсӧ индӧмӧн (водзӧ – заявление).

Заявление формаыс вынсьӧдсьӧ Министерствоӧн да сійӧс вынсьӧдан лунсянь 5 уджалан лунысь оз сёрджык йӧзӧдсьӧ Министерстволӧн официальнӧй сайтын;

2) претендентӧс эскӧдысь документ (пасъян лист бокӧн);

3) велӧдчӧм да квалификация йылысь документъяс;

4) уджсикасын содтӧд тӧдӧмлун босьтан бӧртасъяс серти квалификация кыпӧдӧм либӧ сетӧм эскӧдысь документъяс;

5) уджпас небӧг;

6) Россия Федерация мутасын оланін серти торъя мортӧс вот органын учёт вылӧ босьтӧм йылысь эскӧдангижӧд либӧ вот органын торъя мортӧс учёт вылӧ босьтӧм йылысь уведомление;

7) торъя (персонифицируйтӧм) учёт системаын пасйысьӧмсӧ эскӧдысь документ;

8) гӧтрасьӧм йылысь эскӧдангижӧд (сетсьӧ сэк, кор гӧтыра (верӧс сайын);

9) челядь чужӧм йылысь эскӧдангижӧд (сетсьӧ сэк, кор эмӧсь челядь);

10) аспас обработайтӧм вылӧ претендентлӧн сӧгласлун;

11) Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ вуджны дасьлун йылысь сӧгласлун;

12) претендентлысь конкурс подув вылын бӧрйӧм вылӧ содтӧд муртӧсъяслы, кутшӧмъясӧс урчитӧма тайӧ Положениелӧн 23 пунктӧн, лӧсялӧмсӧ эскӧдысь документъяс.

9. Аспас обработайтӧм вылӧ претендентлӧн сӧгласлун, Коми Республика мутасын меститчӧм сиктса олан пунктъясӧ, либӧ рабочӧй посёлокъясӧ, либӧ кар кодь посёлокъясӧ, либӧ 50 сюрс мортӧдз олысь лыда каръясӧ вуджны дасьлун йылысь сӧгласлун формаясыс вынсьӧдсьӧны Министерствоӧн да найӧс вынсьӧдан лунсянь 5 уджалан лунысь оз сёрджык йӧзӧдсьӧны Министерстволӧн официальнӧй сайтын.

10. Конкурс серти бӧрйӧмын участвуйтӧм вылӧ претендентъяслысь документъяссӧ примитӧны тавося тӧвшӧр тӧлысь 10 лунсянь косму тӧлысь 10 лунӧдз бӧръясӧ пыртӧмӧн.

Претендент вермӧ сетны документъяссӧ сӧмын ӧти прӧст чин вылӧ, кутшӧмӧс пыртӧма прӧст чинъяс лыддьӧгӧ.

Тайӧ Положениелӧн 8 пунктын индӧм документъяссӧ претендентӧн сетан лунӧн лыддьыссьӧ дінму операторӧн найӧс пасъян лун.

Дінму операторлӧн специалист, коді кывкутӧ документъяс примитӧмысь, пасйӧ Тайӧ Положениелӧн 8 пунктын индӧм документъяссӧ налӧн воан лунӧ документъяс воан реестрын воан кадпас да кад индӧмӧн.

Сэк, кор претендент тайӧ Положениелӧн 8 пунктын индӧм документъяссӧ сетӧ веськыда дінму операторлы, претендентлы сетӧны гижсьӧг босьтӧм документъяс лыддьӧг индӧмӧн, дінму операторлы налӧн воан кадпас да кад индӧмӧн.

Претендент документъяс воан реестрын пуктӧ кырымпас индӧм документъяс сетан кадпаскӧд да кадкӧд сӧгласлун йылысь.

Сэк, кор тайӧ Положениелӧн 8 пунктын индӧм документъяссӧ претендент ыстӧ пошта пыр, гижсьӧгсӧ босьтӧм документъяс лыддьӧг индӧмӧн, дінму операторлы налӧн воан кадпас да кад индӧмӧн ыстӧны претендентлы пошта пыр тайӧ Положениелӧн 8 пунктын индӧм документъяс пасъян лунсянь 2 уджалан лун чӧжӧн.

11. Дінму операторлӧн специалист, коді кывкутӧ документъяс примитӧмысь, лӧсьӧдӧ претендентӧн сетӧм документъяслысь копияяс, кутшӧмъясӧс индӧма тайӧ Положениелӧн 8 пунктса 2 – 9, 12 пунктувъясын, вӧчӧ на вылын подлиннӧй экземпляръяслы налӧн лӧсялӧм йылысь гижӧд, эскӧдӧ аслас кырымпасӧн ов да инициалъяс индӧмӧн, бӧр сетӧ шыӧдчысьлы подлинникъяссӧ (тайӧ Положениелӧн 8 пунктса 1, 10, 11 пунктувъясын индӧм документъяс кындзи) документъяс сетан лунӧ веськыда приём дырйи.

12. Сэк, кор тайӧ Положениелӧн 8 пунктын индӧм документъяссӧ ыстӧма пошта пыр, документ подлинникъяссӧ оз ыстыны (тайӧ Положениелӧн 8 пунктса 1, 10, 11 пунктувъясын индӧм документъяс кындзи), содтан документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын.

13. Документъяс пасъян лунсянь 2 уджалан лун чӧжӧн дінму оператор прӧверитӧ сы вылӧ, эм-ӧ тайӧ Положениелӧн 8 пунктын индӧм став документ (документ копия) чукӧрыс (водзӧ – документъяс), абуӧсь-ӧ веськӧдӧмъяс, тшыкӧдӧмъяс, торксьылӧмъяс, мый вӧсна индӧм документъяссӧ сьӧкыд лыддьыны, мыйлӧн кывкӧртӧдъяс серти примитӧ документъяс видлавны примитӧм йылысь (примитӧмын ӧткажитӧм йылысь) помшуӧм.

14. Видлалӧм вылӧ документъяс босьтны ӧткажитӧм йылысь помшуӧм примитан подувъясыс сыын, мый:

1) документ чукӧрсӧ сетӧма абу тырвыйӧ;

2) сетӧм документъясын эмӧсь веськӧдӧмъяс, тшыкӧдӧмъяс, торксьылӧмъяс, мый вӧсна найӧс сьӧкыд лыддьыны;

3) претендент сетӧма заявлениесӧ ӧтиысь унджык прӧст чин вылӧ, кутшӧмӧс пыртӧма прӧст чинъяс лыддьӧгӧ;

4) документъяссӧ сетӧма тайӧ Положениелӧн 10 пунктын индӧм документъяс примитан кадколаст помасьӧм бӧрын.

Тайӧ пунктлӧн 3 пунктулӧн урчитӧм случайын видлалӧм вылӧ документъяс босьтны ӧткажитӧм йылысь помшуӧмсӧ примитӧны сёрджык воӧм документъяс серти.

15. Сэк, кор эмӧсь видлалӧм вылӧ документъяс босьтны ӧткажитӧм йылысь помшуӧм примитӧм вылӧ подувъяс, дінму оператор тайӧ Положениелӧн 8 пунктын индӧм документъяс пасъян лунсянь 5 уджалан лун чӧжӧн ыстӧ претендентлы видлалӧм вылӧ документъяс босьтны ӧткажитӧм йылысь уведомление помкаяссӧ индӧмӧн, кутшӧмъяс лоисны ӧткажитан подулӧн.

16. Претендент тайӧ Положениелӧн 14 пунктса 1 да 2 пунктувъясын видлалӧм вылӧ индӧм документъяс босьтны ӧткажитӧм йылысь помшуӧм примитӧм вылӧ подувъяссӧ бырӧдӧм бӧрын вермӧ выль пӧв сетны документъяссӧ дінму операторлы тайӧ Положениелӧн 10 пунктын индӧм кадколастӧ.

17. Дінму оператор тавося косму тӧлысь 15 лунӧдз кадколастӧ бӧръясӧ пыртӧмӧн:

1) прӧверитӧ претендентӧн сетӧм документъясын юӧрлысь (тӧдмӧгъяслысь) збыльлунсӧ сетӧм документъяссӧ сы серти прӧверитӧмӧн, эмӧсь-ӧ наын абу збыль (ӧта-мӧдлы лӧсявтӧм) тӧдмӧгъяс.

Абу збыль (ӧта-мӧдлы лӧсявтӧм) тӧдмӧгъяссӧ эрдӧдӧны заявлениеын индӧм тӧдмӧгъяссӧ претендентӧн сетӧм документъяскӧд, юӧркӧд орччӧдӧмӧн, мый эм велӧдан юкӧнын юӧртан системаясын, а сідзжӧ заявлениеын ӧта-мӧдлы лӧсявтӧм, абу стӧч да (либӧ) торкӧм юӧръяс эрдӧдӧмӧн;

2) дасьтӧ претендентъяс серти, кодъяс сетісны конкурс серти бӧрйӧмын участвуйтӧм вылӧ документъяс, своднӧй аналитическӧй материал да ыстӧ сійӧс конкурсса комиссиялы документъяс, а сідзжӧ документъяс воан реестр содтӧмӧн.

18. Конкурс серти бӧрйӧмын претендентъяслы участвуйтӧм вылӧ шӧр муртӧсъяс:

а) эм уджсикасын шӧр тшупӧда да вылыс тшупӧда тӧдӧмлун, мый лӧсялӧ квалификация корӧмъяслы, кутшӧмъясӧс индӧма квалификация справочникъясын, да (либӧ) уджсикас стандартъяслы;

б) тайӧ Положениелӧн 8 пунктын индӧм документъяс сетан кадпас вылӧ арлыдыс 55 арӧсӧдз бӧръясӧ пыртӧмӧн.

Конкурс серти бӧрйӧмын оз вермыны участвуйтны претендентъяс, кодъяслӧн заявкаясын вуджны планируйтан местаыс кутас лӧсявны муниципальнӧй юкӧнлы либӧ кар кытшлы, кӧні претендент олӧ да (либӧ) уджалӧ тайӧ Положениелӧн 8 пунктын индӧм документъяс сетан кадпас вылӧ.

19. Конкурсса комиссия дінму операторсянь тайӧ Положениелӧн 17 пунктса 2 пунктулӧн урчитӧм документъяс воан лунсянь 7 уджалан лун чӧжӧн видлалӧ воӧм документъяссӧ да примитӧ претендентӧс конкурс серти бӧрйӧмын участвуйтны лэдзӧм йылысь (лэдзӧмын ӧткажитӧм йылысь) помшуӧм.

Конкурс серти бӧрйӧмын участвуйтны ӧткажитӧм йылысь помшуӧм примитан подувъясыс сыын, мый:

1) сетӧм документъясын эмӧсь абу збыль (ӧта-мӧдлы лӧсявтӧм) тӧдмӧгъяс, кутшӧмъясӧс индӧма заявлениеын;

2) претендент да вуджны планируйтан местаыс оз лӧсявны тайӧ Положениелӧн 18 пунктӧн урчитӧм корӧмъяслы;

3) претендент водзджык босьтліс ӧтчыдысь компенсация мынтӧмсӧ “Велӧдӧм сӧвмӧдӧм” Коми Республикалӧн канму уджтасса ӧтчыдысь компенсация мынтӧмъяс олӧмӧ пӧртӧм серти мероприятиеяс збыльмӧдӧм серти.
